
O CONCELLO DE SANTIAGO E KALANDRAKA CONVOCAN UN PREMIO 
INTERNACIONAL DE ÁLBUM ILUSTRADO PIONEIRO EN GALICIA 

 
O fallo do xurado desvelarase coincidindo co décimo aniversario da editorial 
 
Trátase dun dos certames con mellor dotación económica a nivel estatal 
 
 
O Departamento de EDUCACIÓN do CONCELLO DE SANTIAGO e a editorial KALANDRAKA veñen de 
convocar conxuntamente o I Premio Internacional ‘COMPOSTELA’ para Álbums Ilustrados, unha 
iniciativa pioneira en Galicia e dirixida a autores e ilustradores do ámbito internacional. O prazo de 
entrega dos traballos finaliza o 31 de xaneiro de 2008 e o fallo do xurado darase a coñecer o 2 de 
abril, data que coincide co Día do Libro Infantil e Xuvenil e co décimo aniversario da creación de 
KALANDRAKA. 
 
Trátase dun dos certames a nivel estatal mellor dotados economicamente, con 12.000 euros, en 
concepto de dereitos de autor. O premio implica ademais a publicación da obra gañadora nas cinco 
linguas oficiais da Península Ibérica (galego, castelán, catalán, euskera e portugués). As bases 
completas do concurso pódense consultar na páxina web de KALANDRAKA, no CONCELLO DE 
SANTIAGO e nos folletos editados, que se distribuirán nas principais feiras internacionais do libro 
que restan por celebrar este ano, Frankfurt (Alemaña) e Guadalajara (México). 
 
As persoas interesadas en optar ao premio deberán presentar cinco copias do texto, tres ilustracións 
orixinais e cinco fotocopias en color de cada unha delas, xunto cunha maqueta do deseño da obra. 
O material, asinado baixo lema ou pseudónimo, farase chegar ao Rexistro Xeral do CONCELLO DE 
SANTIAGO. 

 
A convocatoria deste certame sitúase no marco da 
CAMPAÑA DE ANIMACIÓN Á LECTURA que as dúas 
entidades celebran cada ano, e que en 2008 acada a 
súa oitava edición. As actividades programadas -sesións 
de contos e música, obradoiros, actos nas librarías, 
charlas para docentes e familias- chegan a uns 5000 
escolares da bisbarra compostelá.  
 
Nesta ocasión, a Campaña terá como preámbulo un 
curso de formación impartido polo narrador Federico 
Martín Nebras, que se celebrará os días 24 e 25 deste 
mes na Galería Sargadelos de Santiago. 
 
 

 
 
 

 
 

 
MÁIS INFORMACIÓN:  
CONCELLO DE SANTIAGO 
981 55 44 00 | dptoeducacion@santiagodecompostela.org 
KALANDRAKA EDITORA 
986 86 02 76 | 667 401 563 | editora@kalandraka.com 


